
Isethulo  

Lomhlahlandlela uzokusiza wena namalunga womndeni ohlala nawo ekhaya nikwazi 
ukulandela imiyalo eserhelweni lemibuzo lokha nakuzaliswa irhelo lemibuzo 
ngamalalunga womndeni ohlala nawo ekhaya kuBalopheleleko lomnyaka we-2011. 
Iimbonelo zeengaba ezinye zerhelo lemibuzo nazo zinikeliwe bona zinisize. Nange 
nawo lomhlahlandlela ungakunikeli isizo elifaneleko, uyakhuthazwa bona udosele 
inomboro yomtato ongabhadalwako yeBalopheleleko lomnyaka we-2011 (0800 110 
248), lapho uzakufumana khona isizo mayelana nokuzaliswa kwerhelo lemibuzo 
ngokufaneleko.  
 

Iminqopho yomhlahlandlela 

� Ukusiza amakhaya ekuzaliseni irhelolomibuzo yeBalopheleleko le-2011  

� Ukuhlathulula iingcenye eziqakathekileko zerhelo lemibuzo ngendlela 
ejayelekileko  

Ingabe iBalopheleleko limayelana nani? 

 
Ibalopheleleko labantu lisibalo esipheleleko sabantu enarheni. Kubuzwa imibuzo 
esisekelo mayelana nenani labantu kanye nalapho bahlala khona kobana kuthathwe 
isiqunto ngeendingo zabo. Ibalopheleleko lenzelwe ukukghonakalisa urhulumende, 
umkhakha ozijameleko, iinhlangano ezingasizo zakarhulumende (NGOs) kanye 
neenhlangano ezinzinze emphakathini (CBOs) kobana zizwisise ukuhleleka kwabantu 
kanye nokwenza amahlelo adzimelele ebufakazini. Imibuzo eminengi 
esibalwenipheleleko iyasetjenziswa nanjengeensetjenziswa zokulinganisa bona 
imiNqopho yokuThuthukisa yeMileniyamu (MDGs) izuzwe kangangani.  
 
Ibalopheleleko limayelana nokuzuzisa inarha yokana kanye nawo woke umuntu ohlala 
kiyo (oregileko namkha otlhagako). Kungebanga lelo-ke kuqakathekile kobana abantu 
balizwisise ibalopheleleko bebahlanganyele ngokupheleleko kobana balenze libe 
yipumelelo. 
 
Ngemva kokuba khona kwentando yenengi, iSewula Afrika sele yenze 
amabalopheleleko amabili (ngo-1996 nango- 2001). Ibalopheleleko langoSewula 2011 
lizokuba ngelesithathu elizokwenziwa enarheni.  

Ibalopheleleko eSewula Afrika 

 
� ISewula Afrika yenza ibalopheleleko lapho abantu babalwa khona ngokwalapho 

egade bakhona ebusukwini bebalopheleleko (isithombe ngenarha ebusukwini 
bebalopheleleko). 

� Abantu bazokubalwa ngokwalapho egade bakhona nngobusuku bebalopheleleko 
(okubusuku bangomhlaka 9–10 kuSewula 2011).  

� Ukusuka ngomhlaka 10 kuSewula ekuseni (ilanga lebalopheleleko), 
iimphathiswa zebalopheleleko zizakuvakatjhela woke amakhaya kobana zibale 
boke abantu:  

1. Abacithe ubusuku bebalopheleleko (ubusuku bangomhlaka 9–10 kuSewula) 
nabantu bekhaya kubalwa hlangana  NNEEMVAKATJHI 

2. Labo egade babuyela ekhaya ngobusuku bebalopheleleko  

3. Labo egade basebenza ngobusuku bebalopheleleko (isib. abonesi, 
abonogada, amapholisa, njll.) 

4. Labo egade bangekho ngobusuku bebalopheleleko bakhambele imihlangano 
yekolo efana nemithandazo yebusuku namkha imihlangano yomphakathi 
(isib. iindawo zokusela nokujida ebusuku, njll.) 

� Ngelanga lebalopheleleko, bayakubawa bona utlole woke amabizo wabo boke 
abantu abacithe ubusuku/ilanga lebalopheleleko (ngokuya ngamaphuzu 
anonjoriweko ngaphezulu) nekhaya. Irhelo lizakusiza ikhaya namkha 
isiphathiswa sebalopheleleko kobana sizalise ngelwazi elifaneleko erhelweni 
lemibuzo ngaphandle kokukhohlwa othileko. 

Iimpendulo zakho ziyifihlo 

 
� UmThetho wesiTatistikhi (UmThetho wesi- 6 womnyaka we- 1999) isigaba 17 

ne- 18 uveza bona ilwazi elinikelweko ebalwenipheleleko lizakugcinwa liyifihlo 
begodu nokobana kokuthoma abantu ababandakanyekako ekubuthelelweni 
kwedatha yebalopheleleko kufanele benze isifungo sokugcina ilwazi liyifihlo.  

 Umthetho nawo uveza bona nanyana ngubani otholakala anomlandu wokunikela 
abanye abantu idatha ebuthelelweko, angaba nomlandu wehlawulo engadluli e-
R10 000 namkha angavalelwa isikhathi esingadluli eenyangeni ezi-6 namkha 
kokubili. Lokhu kutjho bona ilwazi olinikela njengomphenduli ngesikhathi 
sebalopheleleko llizokugcinwa liyifihlo begodu NGEZE kwacociswana ngalo 
nananyana ngimiphi eminye iminyango karhulumende namkha ihlangano. 

Ukuzaliswa kwerhelo lemibuzo yebalopheleleko 

Imihlahlandlela evamileko: 

 
�� Irhelo lemibuzo yebalopheleleko lizakunikelwa emakhayenu kobana lizaliswe 

nangabe nifisa ukulizalisa ngokwenu.  

�� Ebujameni lapho ikhaya lingatlhoga khona irhelo lemibuzo lesibili (namkha 
lesithathu), isikhulu sebalopheleleko sizakunikela ngenomborwaso ekhasini 
langaphezulu lerhelo lemibuzo. Inomboro le ingasetjenziselwa nanyana ngimiphi 
imibuzo emayelana nerhelo lemibuzo.  

�� Elinye nelinye ikhaya elinesisebenzi sangekhaya eesibhadelwako (kubalwa 
nabatjhayeli nabosongadi) kufanele bafumane irhelo lemibuzo elihlukeneko 
lomuntu lowo nanyana umuntu lowo athathwa njengelunga lekhaya. 

�� Bayakubawa kobana uzalise loke irhelo lemibuzo.  

�� SIBAWA UZALISE IRHELO LEMIBUZO NGEMVA KOBUSUKU 
BEBALOPHELELEKO (UBUSUKU 9-10 KUSEWULA 2011) KWAPHELA. 

	� Sibawa uthinte elinye nelinye ilunga lekhaya lakho mayelana nonyaka wobudala 
kanye nelinye ilwazi okungenzeka bona awunalo lokha nawuzalisa irhelo 
lemibuzo mayelana nabo.  


� Nangabe amagama made khulu, sebenzisa iinrhunyezo ezijayelekileko (isib. 
Johannesburg Metropolitan Municipality: Joburg metro, or Statistics South Africa: 
Stats SA).  

�� Ungatjhiyi iinkhala hlangana namagama.  

�� Eminye imibuzo ingabonakala ingeqalise emuntwini siqu sakhe, isib. ubulili, 
umrholo, abantwana abangasaphiliko, kodwana boke baqakathekile begodu 
bayatlhogeka ekuhleleni. 

�
� Sibawa uphendule imibuzo ngokuthembeka kobana urhulumende akghone 
ukufumana ilwazi elinembileko. 

��� Sibawa utlole/utshwaye phakathi naphakathi ngemabhoksini/ama-ovali 
anikelweko. Qala iimbonelo ezingenzasi 

FANELEKO                                                           NGAKAFANELI 

Ama-skip/Imilayo: 

  
1. Ama-skip afakwe kobana akusize bona uzalise imibuzo efaneleko bese utjhiya leyo 

engakhambelani nawe kanye namanye amalunga wekhaya lakho. Isibonelo, 
tjhejisisa imilayo ekuma-skip afana nathi “Nangabe 01-09 namkha 11 esiFundeni 
sokubelethwa 
 (P-07), yeke iya ku-Ubutjhaba (P-09)”  

2. Yelela bona i- skip sisebenza emuntwini ngamunye ingasi kibo boke ekhaya.  
 
3. Eminye imilayo iyingcenye yeenhloko zesigaba, isib. Umsebenzi: Buza ngabo boke 

abantu beminyaka eli-15 ubudala kanye nabadadlana abarheliswe ku- flephe. 
 
Khumbula: 
 
� Gcina iforomu lebalopheleleko lihlanzekile begodu nakude nabentwana.  

� Nawuzalisa namkha ngemva kokuzalisa irhelo lemibuzo, ungabhinci, 
unganamathiseli, ungalaminethi, ungakhuphi amakhasi namkha umotjhe irhelo 
lemibuzo.  

� Woke amarhelo wemibizo azalisiweko namkha azaliswe kancani kufanele 
anikelwe isiphathiswa sebalopheleleko ngesikhathi (ngaphambi namkha 
ngomhlaka 31 kuSewula 2011).  

� Ebujameni lapho isiphathiswa sifuna bona unikele ilwazi okungenzeka bona 
awukalifaki, sibawa wenze njalo. 

Iingaba zerhelo lemibuzo 

1. IKHASI LANGAPHEZULU 

 
� UNGALIZALISI IKHASI LANGAPHEZULU lerhelo lemibuzo njengombana 

isikhulu sebalopheleleko sizakuzalisela wena ngelwazi ngaphambi kokutjhiya 
irhelo lemibuzo ekhayeni lakho.  

2. I-FLEPHE: IMINININGWANA YABO BOKE ABANTU  

 
Umnqopho: Ikhasi leli lizokubuthelela ilwazi mayelana nebizo, unyaka wobudala kanye 
nobululi bawo woke amalunga wekhaya kanye nazo zoke iimvakatjhi ezikhona 
ngobusuku bebalopheleleko. 
 
� Umuntu wokuthoma ozokurhenyiswa erhelweni lemibuzo yebalopheleleko 

kufanele kube yyihloko namkha iphathela lehloko yekhaya (ilunga lekhaya 
elithathela ikhaya iinqunto).  

� Nangabe ikhaya linabantu ababili abathatha iinqunto ngokulinganako, yeke 
umuntu omdadlana kwababili uzakubekwa njengehloko yekhaya (umuntu 01). 

� F-00: Zalisa aboziro abarholako emuntwini ngamunye ekhaya (ngokuya ngenani 
labantu ekhaya). Isib. Umuntu wokuthoma erhelweni lemibuzo (ihloko yekhaya) 
kufanele ibe ngu- 01, ilandelwe mumuntu wesi- 02, yeke 03 emuntwini 
wesithathu, njll. 

� Nangabe kunabantu abadlulako kwaba- 10 ekhaya, sebenzisa irhelo lemibuzo 
lesibili (thoma nge- 11 erhelweni lemibuzo lesibili bekufike emuntwini wama- 20). 

� Amabizo asetjenziselwa iminqopho yokobana angaba lisizo nakuzaliswa irhelo 
lemibuzo. Amabizo ngeze afakwa ekambisweni. 

� Amabizo wehloko yekhaya kufanele atlolwe ngokuzeleko (ibizo nesibongo). Kiwo 
woke amalunga wekhaya abelana nehloko yekhaya isibongo sinye, 
kungazaliswa amabizwawo kwaphela. Amalunga lawo anesibongo esihlukileko 
kunesehloko yekhaya kufanele azalise amabizwawo ngokuzeleko (ibizo 
nesibongo). 

� Mayelana neminyaka yobudala, sibawa unikele iminyaka eqediweko, isib. 
nangabe umntwana uneenyanga ezilithoba, zalisa 000, njengombana umntwana 
usengakakabi nonyaka ubudala. Mayelana nomuntu weminyaka eli-17 
neenyanga ezili- 11, zalisa 017 njengombana umuntu lowo usengakakabi 
neminyaka eli- 18 ubudala. 

a. Isibonelo (ngenzasi):  

 
� Ikhaya leli gade linabantu abathathu ngobusuku bebalopheleleko. Yelela bona 

iimbonelo zikhona kobana zikuhlahle lokha nawuzalisa ilwazi lekhaya lakho. 

3. ISIGABA A: UKUBALWA KWABANTU (khumbula ukulandela imilayo)  

 
Umnqopho: Ilwazi libuthelelelwa ukuqinisekisa inani elipheleleko labantu benarha, 
ubulili babo, unyaka wobudala kanye namanye amatshwayo.  
 
� Isigaba lesi kufanele sizaliselwe boke abantu abarheliswe erhelweni lemibuzo. 

� Umuntu ongakatjhadi akukafaneli aphendule umbuzo ngokobana ngubani 
umlinganakhe, isib.  “Nangabe 3-6 ebujameni ngokomendo (P-03), yeke iya 
eButjhabeni (P-05)”. 

4. ISIGABA B: IFUDUKO (khumbula ukulandela imilayo) 

 
Umnqopho: Ilwazi lisetjenziselwa ukulinganisa ukukhamba kwabantu ukusuka 
endaweni yinye ukuya kwenye kobana kuzwisiswe ngcono abantu kanye neminqopho 
yokuhlela. 
 
� Isigaba lesi kufanele sizaliselwe boke abantu abarheliswe erhelweni lemibuzo. 

� Umuntu indawakhe yokuhlala ejayelekileko nayingaphandle kweSewula Afrika 
akukafaneli aphendule imibuzo mayelana nesifunda namkha umasipala 
wendawo yokuhlala ejayelekileko. 

� Nangabe umasipala /isiyingi sakamarhastrada asaziwa, lisa umbuzo 
unganalitho. 

b. Isibonelo (ngenzasi):  

 
� Bobathathu abantu ebujamenobu babelethelwa eTjhingalanga Kapa.  

� Imibuzo mayelana nenarha yokubelethelwa kanye nomnyaka abafudukele 
ngawo eSewula Afrika ngeyalabo ababelethelwe ngaphandle kwenarha 
kwaphela. 

� Umbuzo ngobutjhaba uphendulwa ngibo boke abantu abarheliswe erhelweni 
lemibuzo. 

c. Isibonelo (ngenzasi): 
 
� UFrancinah begade avakatjhele indodakazakhe ngobusuku bebalopheleleko.  

� Ziimvakatjhi kwaphela ezibika esifundeni, kwamasipala kanye 
nedorobheni/edorojaneni eliseduze llapho ezivamise ukuhlala khona (P-10a, P10b 
no- P-10c). 

� Amasana (amancani aneenyanga ezisithandathu) kufanele aphendule ngo-IYE ku- 
(P-10) nangabe ababelethi/abatlhogomeli bawo banqophe ukuhlala ekhaya 
okungenani ubusuku obune ngeveke eenyangeni ezisithandathu ezizako. 

� Abantu abaqeda ukufudukela endaweni etja begodu banqophe ukuhlala lapho 
okungenani ubusuku obune ngeveke eenyangeni ezisithandathu ezizako kufanele 
baphendule ngo- IYE ku- PP-10. 

d. Isibonelo (ngenzasi): 
 
� UDiana bekangahlali endaweni le ukusuka ngoSSewula 2001. 

� Ufudukele endaweni le ngoSinyikhaba 2007 ukusuka phakathi kweTjhingalanga 
Kapa. 

� U-Adam wabelethwa ngemva kwakaSewula 2001 begodu khenge khekafuduke. 

� UFrancinah khenge khekafuduke endawenakhe yokuhlala ejayelekileko (Sibawa 
uyelele bona uFrancinah usivakatjhi begodu ubika endawenakhe yokuhlala 
ejayelekileko). 

� Njengombana u-Adam noFrancinah bangazange khebafuduke, akukafeneli bona 
baphendule imibuzo le. 

� Amalunga wekhaya lawo afuduke kanengi ukudlula kanye kufanele abike ifuduko 
lawo lokugcina. 

e. Isibonelo (ngenzasi): 

 
� Amalunga wekhaya lawo afudukileko kufanele azalise isifunda, umasipala kanye 

nedorobha/idorojana lendawo yokuhlala yangaphambilini. 

� UDiana wafudukela kwamasipala wekhaya weStellenbosch lapho 
idorobho/idorojana lakhe eliseduze laliyi Franschhoek lapho egade ahlala khona 
nommakhe (Francinah). 

� U-Adam noFrancinah azange khebafuduke, ngalokho-ke akukafaneli baphendule 
imibuzo le. 

5. ISIGABA C: ZEPILO ZOMBELELE KANYE NOKUSEBENZA 

 
Umnqopho: Sisiza ukufumana inani labantu abanokukhubazeka enarheni ekuhleleni 
nekunikelweni kwemisebenzi.  
 
� Isigaba lesi kufanele sizaliselwe boke abantu abarheliswe erhelweni lemibuzo. 

6. ISIGABA D: UKUPHILA KWABABELETHI KANYE NOMRHOLO ((khumbula 
ukulandela imilayo) 

 
Umnqopho: Sinikela ilwazi mayelana nobuntandani begodu sisiza nekulinganisweni 
kokuhlongakala kwabadala.  
 
� Isigaba lesi kufanele sizaliselwe boke abantu abarheliswe ku- flephe. 

� Ilwazi ngomrholo lisetjenziswa nguSosikhwama weLizweloke mayelana 
nokuhlinzekelwa kwesabelo seemali eemfundeni nakibomasipala kanye 
nokusiza ekufumaneni ubujamo benarha obuphathelene nomphakathi 
nomnotho. 

� Imali yesondlo yabentwana kufanele irekhodwe ngaphasi komntwana, INGASI 
umtlhogomeli. 

7. ISIGABA E: IFUNDO ((khumbula ukulandela imilayo) 

 
Umnqopho: Isigaba lesi sibuthelela ilwazi elimayelana nelwazi namakghono enarheni. 
  
� Isigaba lesi kufanele sizaliselwe boke abantu beminyaka emi-5 yobudala 

namkha abadadlana abarheliswe erhelweni lemibuzo. 

� Boke abantu abaya esikolweni (P-17) kufanele baphendule imibuzo emayelana 
neziko lefundo (P-18). 

� Izinga lefundo kufanele kube lizinga eliphezulu elenzwe mumuntu, ingasi lokho 
akwenzako okwagadesi.  

o Isib. nangabe umntwana wenza igreyidi 4 gadesi, yeke izinga lefundo 
eliphezulu lomntwana yigreyidi 3. 

o Nangabe othileko uqede igreyidi 12 begodu okwagadesi wenza unyakakhe 
wokugcina ngaphambi kokutlonyeliswa ngeziqu zedigri/idiploma, yeke 
izinga lakhe lefundo eliphezulu yiGreyidi 12. 

� P-21, nangabe umuntu unediploma namkha idigri (yeyunivesithi namkha 
itheknikhoni namkha ikholiji), kufanele aphendule ukusuka embuzweni 01 
ukufika ema-22 yokuzikhethela. Labo abaneziqu zemakholiji we- FET kufanele 
baphendule imibuzo yokuzikhethela yama 23 ukufika ema- 36.  

f. Isibonelo (ngenzasi): 

 
� Ayikho ipendulo elindelweko ku-Adam ngombana mncani kuneminyaka emi-5 

begodu umbuzo lo wethula abantu abaneminyaka emi-5 nabadadlana. 

� Izinga eliphezulu lefundo lakaDiana yiBhatjhela digri, ngalokho ukukhetha 
kwakhe kombuzo wokuzikhethela ngewama- 25 (Yelela i-skip ukuya ku- P-21). 

� UFrancinah uneGreyidi 2 njengezinga lakhe eliphezulu lefundo (Yelela i- skip ku- 
P-22). 

g. Isibonelo (ngenzasi): 
 
� Umbuzo ngekundla yefundo (P-21) kufanele uphendulwe babantu abaneziqu 

zefundo ephakemeko. 

� YELELA: Imibuzo yokuzikhethela 01 ukufika ema- 22 ngeyabantu abaneziqu 
zeyunivesithi namkha etheknikhoni lokha kuthi imibuzo yokuzikhethela yama- 23 
ukufika ema- 36 ngeyabantu abaneziqu zemakholiji we- FET.  

� UDiana nguye kwaphela ekhaya okufanele aphendule umbuzo lo. 

� UDiana ubika bona idigri yakhe ngeyokutjheja ngokwezepilo (umbuzo 
wokuzikhethela 09). 

 

 
 
 
 



 

14Census 2011 hotline: 0800 110 248

h. Isibonelo (ngenzasi): 

 
� Amalunga wekhaya weminyaka emi-5 namadadlana anganafundo ehlelekileko 

kanye nalawo wefundo esisekelo (ukufika kugreyidi 7) (P-20) kufanele aphendule 
umbuzo lo. 

� UFrancinah nguye kwaphela ekhaya ongaphendula umbuzo lo. 

 

� UFrancinah ubike bona unobudisi bokutlola ibizo lakhe, ubudisi obukhulu 
ekufundeni, akakghoni ukuzalisa iforomu, unobudisi bokutlola incwadi begodu 
nokobana akakghoni ukufunda amatshwayo wendlela kanye nokubala itjhentjhi. 

� Ikhowudi 1 ukufika ku- 5 kwaphela ingatlolwa emabhoksaneni anikelweko. 

 

� Umuntu izinga lakhe lefundo elisezingeni lesikolweni esiphakathi namkha 
esiphakamileko kufanele angaphenduli umbuzo omayelana nelitheresi (P-22). 

8. ISIGABA F: UMSEBENZI (khumbula ukulandela imilayo) 

 
Umnqopho: Sinikela ilwazi elimayelana nabantu abasebenzako benarha (abantu 
abasebenzako, abaserhwebeni, abangasebenziko nabangabandakanyekiko 
ngokwezomnotho).  
 
� Isigaba lesi kufanele sizaliselwe boke abantu beminyaka eli-15 yobudala kanye 

nabadadlana abarheliswe ku- flephe. 

� Umsebenzi: P-23a, P-23b kanye no- P-23c: Kufanele uzalise koke kwemibuzo 
(a, b no- c), begodu nangabe uphendule ngo 'IYE' kwenye nenye yazo, weqa 
imibuzo elandelako bese uragela phambili nokuphendula ku- P-29a (Ibubulo). 

� Mayelana nomsebenzi (P-29a), IKHAYA LANGASESE litjho abantu abasebenza 
ngekhaya kanye nabosongadi kwaphela. 

i. Isibonelo (ngenzasi): 

� Ayikho ipendulo elindelweko ku-Adam ngombana umbuzo ungewabantu 
beminyaka eli-15 ubudala kanye nabadadlana. 

� UDiana noFrancinah banikele iimpendulo kiyo yomithathu imibuzo (P-23a, b and 
c). 

� UDiana namkha uFrancinah zange khebasebenzele umrholo, baphathe 
ibhizimisi namkha basize ebhizimisini yomndeni emalangeni alikhomba 
ngaphambi kukaSewula 10 (AWA ukufika ku- P-23a, b no- c).  

j. Isibonelo (ngenzasi): 

 
� UDiana unomsebenzi obhadelako nanyana ngesikhathi sokuzalisa irhelo 

lemibuzo gade asemalangeni wokubeletha. 

� UFrancinah ungumpentjheni. 

k. Isibonelo (ngenzasi):  

 
� Mayelana nalabo abasebenzako, umbuzo mayelana nebubulo (P-29a) kufanele 

uphendulwe. 

� Mayelana nabantu bamabhizimisi anganagama (ekhaya namkha endleleni), tlola 
ukuthi INDLWAMI namkha AKUNANDAWO ENZINZILEKO. 

� UDiana usebenza esibhedlela se-Chris Barnard Memorial. 

l. Isibonelo (ngenzasi): 

 
� Mayelana nalabo abasebenzako, P-29b (ipahla namkha imisebenzi 

eqakathekileko), P30a (isikhundla), P-30b (umsebenzi oqakathekileko) kanye 
no- P-31 (umhlobo womkhakha) kufanele uzaliswe.  

� Nangabe ilunga lekhaya linemisebenzi edlulako kowodwa (isib. linomsebenzi 
omrholelako begodu linebhizimisi), kufanele libike ngalowo elicitha isikhathi salo 
esinengi kiwo.  

� Qala isibonelo sika-Diana. 

� Umhlobo womkhakha:  

o Umkhakha womsebenzi ohlelekileko kulapho ibhizimisi, iziko namkha 
umuntu ngamunye atloliswe khona ngendlela ethileko norhulumende 
namkha iinhlangano zangokomthetho kobana kwenziwe umsebenzi. 
Ukutlolisa kungabandakanya ukubuthelela iintela (isib. PAYE), ukwenza 
umnikelo we- UIF namkha ukuba nelayisensi yebhizimisi. 

o Umkhakha womsebenzi ongakahleleki kulapho ibhizimisi namkha umuntu 
ngamunye angakatloliswa khona norhulumende namkha nananyana 
ngiyiphi ihlangano yangokomthetho ngananyana ngiyiphi indlela. 

9. ISIGABA G: INZALO (khumbula ukulandela imilayo) 

 
Umnqopho: Sinikela isilinganiso senzalo enarheni okusizako ekulinganiseni abantu. 
 
� Isigaba lesi kufanele sizaliselwe abomma beminyaka eli-12 ukufika kwema-50 

yobudala KWAPHELA. 

� Lokhu akukafaneli kufake hlangana ukujika endleleni, abantwana ababelethwe 
bangaphili kanye nabantwana abambelekelweko. 

� Nangabe umuntu wengubo uhlala nabo boke abantwana bakhe begodu akekho 
ohlongakeleko, yeke beka 00 ku- P-36 ukufika ku- P-37 (mayelana nabesana, 
abentazana kanye nenani elipheleleko).  

� Nangabe umuntu wengubo usivakatjhi, umbuzo ngenani elipheleleko labentwana 
abahlala naye ekhaya (P-35) kufanele ube ngabantwana avakatjhe nabo. Yeke 
boke abantwana bakhe abangasinaye lapho bazabe bahlala lapha khunye.  

� Nangabe uvakatjhe yedwa, yeke u-P-35 uzokuba ngu- 00 njengombana 
anganabantwana ngendlini labo ayingcenye yabo ngobusuku bebalopheleleko  

10. ISIGABA H: IZINDLU (khumbula ukulandela imilayo) 

 
Umnqopho: Ilwazi elibuthelelwe lapha liqakathekile kibo boke abazolisebenzisa 
njenge- Eskom, Telkomnjll. njengombana lingasetjenziselwa ukutjheja iragelo phambili 
elimayelana neendaba zokwethula (namkha itlhogeko lakho).  
 
� Isigaba lesi kufanele sizaliselwe woke amakhaya. 

� Nokukhambisana nawo 

� H-02: Enye indawo yokuhlala itjho enye ingcenye ikhaya elihlezi kiyo kunendlu 
/indawo yokuhlala ekungeyamambala. 

11. ISIGABA I: UKUHLONGAKALA (khumbula ukulandela imilayo) 

 
Umnqopho: Sinikela isilinganiso sokuhlongakala enarheni esisizako ekulinganisweni 
kwabantu. 
 
� Isigaba lesi kufanele sizaliselwe woke amakhaya. 




